
Ágrip  

Margir fræðimenn hafa bent á ágæti samþættingar í kennslu. Samþætting 

er ekki ný á nálinni, hér verður skoðað hvernig þrír fræðimenn hafa fjallað um 

mismunandi kennsluhætti. Þessir fræðimenn voru uppi á mismunandi tímum 

og áhugavert að sjá hvernig viðhorf hafa breyst og hvernig unnið er með eldri 

kenningar. 

Verkefni þessara B.Ed.ritgerðar er að skoða hvernig hægt er að samþætta 

samfélagsfræði og textílmennt. Samhliða er skoðað hverjar áherslur  

Aðalnámskrárinnar eru á samþættingu í kennslu. 

Búin voru til þrjú kennsluverkefni með áherslu á samþættingu  

samfélagsfræði og textílmennt. Miðast er við í öllum verkefnunum að 

nemendurnir séu á miðstigi.  

Eftir að hafa lesið um samþættingu og fengið smá innsýn inn í hana í 

vettvangsnáminu þá tel ég þá kennsluaðferð afar áhugaverða. Hún býður upp 

á fjölbreytt verkefni og samstarf milli kennara. Nemendur upplifa verkefnin sín 

öðruvísi þegar þeir vinna með þau í höndunum. 

Vonandi geta aðrir séð hve auðvelt það er að samþætta hefðbundnar 

kennslugreinar við verklegar greinar og tileinki sér þær aðferðir við kennslu. 

Formáli 

 Ég vil koma fram þakklæti mínu, þá sérstaklega til kærastans míns Gísla 

Sigurðssonar hann hefur verið mjög þolinmópur og umburðalyndur á 

skólagöngu minni og þá sérstaklega þessa lokaönn. Einnig vil ég þakka 

foreldrum mínum þeim Jóhönnu G. Erlingsdóttur og Sigmundi Sigurðsyni sem 

hafa veitt mér stuðning og hvatningu. Tengdamóðir mín Sesselja Gísladóttir 

hefur einnig verið mér innan handa og veitt mér innsýn inn í kennslu í 

textílmennt eins og hún er í dag. Systur mínar Agnes Ósk og Erla Björk 

Sigmundardætur hafa einnig aðstoðað mig við yfirlestur og heimildaöflun.  

Þetta lokaverkefni er samið af undirritaðri og án aðstoðar utan þeirrar 

sem tilgreind er og þökkuð í þessum formála. Ég hef kynnt mér Siðareglur 

Háskóla Íslands (2003, 7. nóvember, http://www.hi.is/is/skolinn/sidareglur) 

og fylgt þeim samkvæmt bestu vitund. Ég vísa til alls efnis sem ég hef sótt til 

annarra eða fyrri eigin verka, hvort sem um er að ræða ábendingar, myndir, 

efni eða orðalag. Ég þakka öllum sem lagt hafa mér lið með einum eða öðrum 

hætti en ber sjálf ábyrgð á því sem missagt kann að vera. Þetta staðfesti ég 

með undirskrift minni. 

 

Reykjavík, ____.__________________ 20__ 

 

 _________________________________ 

Inngangur  

 Hægt er að líta á textíl sem margþætta grein þar sem verið er að kenna 

ýmislegt fleira en einfaldan saumaskap. Til að mynda þurfa nemendur að nota 

útreikinga þegar þeir eru að sníða úr efni, einnig er stærðfræðin notuð við 

útsaum þegar það er verið að telja út munstur, mynstur getur einnig verið 

stærðfræði. Oft eru nemendur að sauma út stafina sína og/eða orð, þar er 

verið að vinna með íslenskuna. Það er áhugavert viðfangsefni fyrir að 

samþætta aðrar námsgreinar í vinnu með textíl. Vegna áhuga á sagnfræði 

þótti spennandi að skoða sérstaklega samspil samfélagsfræði og 

textílmenntar. 

 Þegar hugsað er út fyrir skólastarfið þá sést að í flestum daglegum 

athöfnum er unnið með marga þætti samtímis, lífið kallar á samþættingu 

ólíkrar færni í hverju því verkefni sem við tökum okkur fyrir hendur. Tökum 

bakstur sem dæmi. Þegar bökuð er kaka þarf að nota stærðfræði til að mæla 

út hversu mikið á að nota af hverju íblöndunarefni, einnig er þörf á 

lestrarfærni til að lesa úr uppskriftarbókinni og í sumum uppskriftum þarf að 

nota handafl til að hræra eða hnoða saman efnunum þannig að samþætting á 

sér oft stað þótt við leiðum ekki hugann að því. 

1 Samþætting námsgreina 

 Þegar orðið samþætta er skoðað í Íslenskri orðabók kemur fram að það 

merki að tengja saman tvo eða fleiri þætti, fletta þessa þætta saman svo að 

þeir myndi eina heild (Mörður Árnason, 2007). Samkvæmt þessu þá má ætla 

að samþætting námsgreina þýði að fletta saman tvær eða fleiri námsgreinar. 

Þar af leiðandi verður sjónarhorn nemandans víðara fyrir vikið. 

 Þegar Aðalnámskrá grunnskólanna 2011 er lesin í gegn þá er gegnum 

gangandi verið að segja að kennarar eigi að hafa fjölbreyttar kennsluaðferðir í 

kennslu sinni. Það á jafnt við um verkg- og bóklegar greinar. Er samþætting 

námsgreina ekki hluti af því? Einnig kemur fram að það eigi að svara þörfum 

nemenda jafnt með sköpunarþrá, forvitni og rökhugsun. 

 Með því að tengja námið raunverulegu viðfangsefni er hægt að virkja 

áhuga nemenda. Viðfangsefni sem snerta ólíka námsgreinar gert það. Með því 

að samþætta námsgreinar fá nemendur möguleika að glíma við ólík 

viðfangsefni, auk þess að það veitir sviðgrúm til að taka tillit til 

fjölbreytileikans í nemendahópnum (Ingvar Sigurgeirsson, 1981). Með því eru 

meiri líkur á því að hægt sé að uppfylla þarfir allra nemendanna til námsins 

eins og kveðið er á um í 13. grein laga um grunnskóla (Lög um grunnskóla, nr. 

91/2008). 

 Það sem þarf að taka tillit til við skipulag í skólastarfi, er að þau 

verkefni sem við tökumst á í daglegu lífi okkar eru mismunandi. Við vinnum 

oftar en ekki að fleira en einu verki í einu. Því getur verið gott að leggja 

áherslu á samþættingu námsgreinar, þetta á sérstaklega við um þær 

námsgreinar sem eiga nokkur mismunandi sjónarhorn (Aðalnámskrá 2011). 

Samkvæmt 25. grein laga um grunnskóla kemur fram að: 

,,Í aðalnámskrá skal kveðið á um meginmarkmið náms og kennslu, 

uppbyggingu og  skipan náms, svo og hlutfallslega skiptingu tíma milli 

námssviða og námsgreina í grunnskóla. Þess skal gætt að námið verði sem 

heildstæðast, en hver grunnskóli ákveði hvort námsgreinar og námssvið eru 

kennd aðgreind eða samþætt.“ (Lög um grunnskóla, nr. 91/2008) 

 List- og verkgreinar fá 840 mínútur á viku á miðstigi og þeim tíma er 

síðan deilt  á milli sex námsgreina svo hver námsgrein fyrir sig fær aðeins 140 

mínútur (Aðalnámskrá 2011). Með því að samþætta list- og verkgreinar við 

önnur fög væri hugsanlega hægt að auka kennsluna í list- og verkgreinum. 

2 Kennsluaðferðir  

 Í Litrófi kennsluaðferðanna eftir Ingvar Sigurgeirsson eru nokkrar 

kennsluaðferðir kynntar sem byggja í raun á samþættingu. 

2.1 Þemanám 

 Með þemanámi er unnið þvert á námsgreinarnar, það er að segja; 

unnið er með verkefni sem á snertiflöt í nokkrum ólíkum námsgreinum. Námið 

getur verið skipulagt þannig að viðfangsefnið stýrir því hvernig nemendurnir 

afla sér þekkingarinnar (Ingvar Sigurgeirsson, 1999). Samkvæmt þessu geta 

nemendur unnið að sama verkefninu jafnt í bóklegum greinum sem og í list- 

og verkgreinum. Nemendurnir afla sér þekkingar á mismunandi hátt þannig að 

allir nemendur fái kennslu við sitt hæfi eins og fyrr hefur komið fram í 13. 

grein laga um grunnskóla (Lög um grunnskóla, nr. 91/2008). 

2.2 Söguaðferðin/ skoska aðferðin (Story-line) 

 Þegar söguaðferðin er notuð er miðast við að unnið sé með hvert 

viðfangsefni í 6 til 12 vikur. Það eru notaðar mismunandi kennsluaðferðir á 

þessum tíma svo sem umræðu- og spurnaraðferðir, leitaraðferðir, 

innlifunaraðferðir og skapandi verkefni. Hægt er að kenna allar námsgreinar 

með söguaðferðinni. Þegar söguaðferðin er notuð er búið til sögusvið, 

persónur og einnig er búin til atburðarrás. Nemendur þurfa til að mynda að 

setja sig í spor persónanna og leysa vandamál þeirra. Sögunni er skipt í kafla 

og í hverjum kafla þurfa nemendur að leysa vandamál sem geta verið mjög 

mismunandi. Nemendurnir mega leysa þessi vandamál með skriflegum- 

og/eða list- og verklegumgreinum, einnig geta nemendur leitað að lausnum 

sjálfir með því að leita til dæmi. á internetinu (Ingvar Sigurgeirsson, 1999).  

2.3 Leitaraðferðarlíkanið 

 Þessi kennsluaðferð byggist upp á fimm grundvallaratriðum, þau eru 

upphaf, tilgátur, upplýsingaöflun, unnið úr gögnunum og ályktun dregin. Í 

upphafi þarf að passa uppá að nemendurnir geti tengt viðfangsefnið við fyrri 

reynslu, áhugamál eða eitthvað sem nemandinn þekkir. Nemendur leggja fram 

tilgátur meðal annars með því að skrifa þær hjá sér og að því loknu geta þeir 

borið saman bækur sínar. Því næst er komið að því að nemendurnir afli sér 

upplýsinga um viðfangsefnið og það er hægt að gera á margskonar hátt. Unnið 

er úr þeim gögnum sem nemendurnir hafa viðað að sér. Að lokum draga 

nemendurnir ályktun á því sem þeir hafa verið að vinna með. Það er mikilvægt 

að nemendur viti að ekki er víst að öll kurl séu komin til grafar (Ingvar 

Sigurgeirsson, 1999). Þegar unnið er úr gögnunum er hægt að gera það á 

mismunandi hátt, bæði í bóklegum- og list- og verkgreinum. 

2.4 Er samþætting kennsluaðferð? 

 Samþætting og þemanám er sami hluturinn samkvæmt bókinni, Fagleg 

kennsla í fyrirrúmi. Þar er sagt að þetta sé kennsluaðferð sem unnin er úr fá 

viðfangsefni eða þema, og skoðað frá mismunandi sjónarhornum. Oftast er 

talað um samþættingu námsgreina þó hægt sé að vinna þetta eindregið í einni 

námsgrein. Í bókinni Fagleg kennsla í fyrirrúmi er tekið dæmi um eina 

námsgrein en farið er inn á marga póla innan þeirrar greinar. Þetta er 

ljóðaþema, þar er reynt á lestur, ritun, túlkun, sköpun og söng. Allt rýmist 

þetta innan íslenskukennslu (Hafdís Guðjónsdóttir, Matthildur 

Guðmundsdóttir og Árdís Ívarsdóttir, 2005). 

3 Fræðimenn 

 Teknir verða fyrir þrír fræðimenn og kenningar þeirra. Þeir hafa allir 

haft áhrif á kennslu eins og hún birtist okkur í dag. 

3.1 John Dewey 

 Einn áhrifamesti menntunarfræðingur á síðustu öld, John Dewey taldi 

það vera eitt mikilvægasta hlutverk samfélagsins að kenna börnum. 

Samkvæmt hugmyndafræði Deweys snýst nám aðallega um virkni. Hann  taldi 

að þekking hjá nemendum gæti einungis átt sér stað ef nemandinn væri fær 

um að setja hana í samhengi við eigin reynslu eða eitthvað sem skipti 

nemandann máli. Dewey vildi að þessar aðstæður mynduðust innan skólans 

og að nemendur gætu unnið með því að handleika ýmiskonar efnivið. Þannig 

öðlaðist nemandinn aukna þekkingu á því sem hann hafði reynslu af (Dewey. J. 

1994). 

 Dewey stofnaði skóla með eiginkonu sinni þar sem hann 

prófaðhugmyndir sínar. Fyrirkomulagið í þessum skóla gerði ekki ráð fyrir 

fyrirlestrum hjá alvitrum kennurum sem sögðu nemendum hvernig hlutir 

væru.. Heldur var kennarinn í hlutverki leiðbeinanda sem hvatti nemendur til 

að afla sér upplýsingar um ákveðið viðfangsefni. Nemendur gátu leitað til 

kennarans en áttu jafnframt að finna þær með öðrum hætti. Dewey taldi að 

lykillinn að góðum námsárangri mætti finna í félagslegum athöfnum  

nemandans. Learning by doing voru einkunnarorð  Deweys(Dewey. J. 1994). 

Með þessu má segja að Dewey hafi verið að samþætta námsgreinar. Þegar 

nemendurnir eru búnir að afla sér upplýsinga um viðfangsefnið er hægt að 

vinna það í verklegum æfingum það er að læra með því að framkvæma. Í 

nútíma kennslufræði kallast þetta samþætting. 

3.2 Howard Garner 

 Howard Garner var forsprakki kenningarinnar um Fjölgreind. Hans 

hugmynd var að fólk hefði mismunandi greindir og að fólk læri eftir því hvaða 

greind væri okkar sterkasta. Samkvæmt fjölgreindakenningunni eru 8 greindir, 

þær eru: málgreind, rök- og stærðfræðigreind, rýmisgreind, líkams- og 

hreyfigreind, tónlistargreind, samskiptagreind, sjálfsþekkingargreind og 

umhverfisgreind (Armstrong, T. 2001). Garner vill meina að það sé hægt að 

kenna allt í gegnum allar greindirnar. Hann segir að ekki þurfi einstakling með  

mikla málgreind til að læra tungumál, heldur sé þetta spurning um að finna og 

nota þær kennsluaðferðir sem til eru, til að koma tungumálakennslunni að hjá 

einstakling sem er til að mynda sterkur í rýmisgreind (Armstrong, T. 2001). 

 Þegar Fjölgreiningarkenning Garners er skoðuð með tilliti til 

samþættingar námsgreina er margt í kenningunni sem styður samþættingu. 

Samþætting snýst um að nálgast viðfangsefnið frá mismunandi sjónarhornum 

og samkvæmt fjölgreindarkenningunni er hægt að kenna allt í gegnum eina 

greind. Þetta er bara spurning um að notfæra sér fjölbreyttar kennsluaðferðir 

og að nýta allt mögulegt í kennslu, láta hugmyndaflugið njóta sín, jafnt hjá 

kennaranum og nemendum hans. 

3.3 Elliot W. Eisner 

 Elliot W. Eisner er prófessor við Stanford háskólann í Bandaríkjunum. 

Sérsvið Eisners er mikilvægi listgreina í skólum (Smith, M. K. 2005). Hann hefur 

skrifað fjöldan allan af bókum þar sem hann talar um mikilvægi 

listgreinakennslu í skólum.  

 Eisner er í megindráttum sammála kenningum Garners og Dewey. 

Hann telur að hægt sé að kenna allar námsgreinar í gengum listagreinar 

(Smith, M. K. 2005). Eisner vill meina að nauðsynlegt sé að hjálpa nemendum 

að byggja á eigin reynslu og því eigi að leggja áherslu á að kenna meira í 

gegnum skynjun nemenda, þar sem ímyndunnaraflið fær að ráða. Samkvæmt 

Eisner eiga nemendur að leita leiða til upplifa námið á annan hátt en með 

orðum(Palmer, J. A. 2001). 

4  Reynsla 

 Það er gott að taka tillit til reynslu annara og það verður gert hér fyrir 

neðan. Það koma tvær reynslu sögur af samþættingu. Þær eru þó nokkuð 

ólíkar að því leiti að önnur er úr grunnskóla í Reykjavík en hin úr 

fjölbrautaskóla úti á landi. 

4.1 Sigríður Rafnsdóttir 

 Sigríður Rafnsdóttir er textílkennari í Ingunnarskóla, hún hefur reynslu 

á að samþætta textíl við þemað sem er í gangi hverju sinni. Sigríður sagði: 

  Allir listgreinakennararnir í skólanum taka þátt í að tengja verkefnin 

sín við  þemað sem nemendurnir eru að vinna með. Það gerir það 

að verkum að við listgreinakennararnir fylgjast betur með því hvað 

er að gerast í almennri kennslustofu og eru meðvitaðir um það sem 

verið er að kenna þar. Ég get einnig rætt þemað við þau og þau eru 

ótrúlega fljót að tengja saman þemun og textíllinn. Mín reynsla er 

sú að vinna svona dýpki þekkingu nemenda á efninu vegna þess að 

þeir eru að skoða viðfangsefnið á fjölbreyttan hátt. Hinir 

kennararnir eru sammála mér, að nemendurnir hafi meiri skilning á 

viðfangsefninu. Einnig hafa foreldrar látið vita hvað þeir væru 

ánægðir með þetta fyrirkomulag. Að mínu mati þá ná svona 

verkefni einnig vel til stráka vegna þess að þeir upplifa sig ekki í 

handa vinna, heldur fá þeir að vinna þemaverkefni í höndunum. 

Einnig finnst þeim þeir ekki vera að læra heldur að búa eitthvað til. 

Það kemur nokkrum sinnum upp að ég veit ekki mikið um þemað 

sem er í gangi og þarf að kynnar mér það og það er frábært, það er 

alltaf gaman að fræðast. Það getur verið öðruvísi að velja verkefni 

þegar þau eiga að vera tengd þemanu. Þetta setur manni skorður 

en það er ekkert endilega slæmt, ég þarf bara að vera dugleg að afla 

mér upplýsingar og það er að sjálfsögðu aukinn vinna. En það er 

náttúrulega hægt að nota verkefnið aftur ef það heppnast vel. Það 

er ekkert erfitt að samþætta textíl við þemun. Það getur verið 

þægilegt að hafa einhverja stefnu þegar ég er að vinna að því hvað 

verkefni ég vil kenna. Þegar ég fer í ferlið að búa til 

samþættingarverkefni, þá skoða ég markmiðin í Aðalnámskrá og bý 

til lista með þeim markmiðunum úr sem ég vil taka fyrir og úr þeim 

lista bý ég til annan með mögulegum verkefnum. Að lokum vel ég 

það af listanum verkefni sem ég tel að henti best hverju sinni. 

Helstu gallarnir við þetta fyrirkomuleg er að það er erfitt að koma 

sumum greinum textílsins inn í svona verkefni eins og prjóni, eða 

það er allavegana mín reynsla. Það er að sjálfsögðu ekki hægt að 

taka þátt í öllum þemum, ég hef að minnsta kosti ekki fundið gott 

verkefni fyrir þemað Ættfeður Ísraelsmanna en ef ég hef verið að 

kenna textíl þegar það er í gangi þá finn ég þema úr einhverju öðru 



 bls. 14 

svo sem þemað í barnamenningarhátíð. Einnig getur verið erfitt 

þegar verið er að kenna í lotum að þemað er annað hvort ekki alveg 

byrjað eða nú búið þegar hóparnir koma til mín en þetta eru minni 

háttar vandamál að mínu mati.   

 Samkvæmt skólanámsskrá Ingunnarskóla þá fékk skólinn styrk árið 

2003 til að samþætta námsgreinar og þá sérstaklega listgreinar við aðrar 

námsgreinar og eftir þetta hefur skólinn haldið sig við fyrirkomulagið 

(Ingunnarskóli, 2009). 

4.2 Þróunnarverkefnið SNÆ 

 Fjölbrautaskóli Snæfellinga fékk styrk árið 2005 frá NordPlus Junior og 

Þróunarsjóði framhaldsskólanna, til að samþætta námsgreina í skólanum. Það 

var ákveðið að fara í samstarf við tvo aðra framhaldsskóla annan í Svíþjóð og 

hinn í Finnlandi. Ákveðið var að láta verkefnið standa í þrjú ár. Einnig var 

ákveðið að þetta yrði kennt í einum áfanga SNÆ. Þeir sem byrjuðu í honum 

myndu vera öll þessi þrjú ár. Ástæðan fyrir vali nafnsins á áfanganum er sú að 

það átti að vinna með nær umhverfið það er að segja Snæfellsnesið. 

Námsgreinarnar sem átti að samþætta voru: íslenska, upplýsingartækni, 

myndlist, leiklist, margmiðlun, félagsfræði, sögu og lífsleikni (Berglind 

Axelsdóttir, Hrafnhildur Hallvarðsdóttir og Sólrún Guðjónsdóttir, 2011). 

 Verkefnin sem unnin voru þessi þrjú ár voru mjög fjölbreytt. 

Nemendurnir í áfanganum fengu að hafa áhrif á hvaða verkefni urðu fyrir 

valinu og hvernig þau voru unnin. Nemendurnir voru í samskiptum við 

nemendurna í hinum skólunum og heimsóttu þá og þeir komu hingað. Unnið 

var með staðbundin verkefni þegar allir voru saman, það er að segja að þegar 

hópurinn var í Finnlandi var verið að vinna að finnskuverkefni og þegar 

hópurinn var hér var verið að vinna með verkefni sem tengdist 

Snæfellsnesinu. Það sama var einnig í Svíþjóð (Berglind Axelsdóttir, 

Hrafnhildur Hallvarðsdóttir og Sólrún Guðjónsdóttir, 2011). 

 Þegar kennararnir voru að fara yfir það hvernig gekk þá sáu þeir eftir 

því að hafa ekki haft fleiri námsgreinar inn í þessu, svo sem ensku vegna 

upplýsingar öflunar á netinu og stærðfræði vegna þess að flest verkefnin fóru 

eitthvað inn á stærðfræðina. Einnig voru nemendur í samskiptum við erlenda 

nemendur og að þeim völdum hefði verið hægt að taka dönskuna inní 

samþættinguna líka. Það sem breyttist í vinnu nemenda á þessum tíma var 

hversu mikið jókst hjá þeim sjálfstæð vinnubrögð. Einnig urðu þau óhrædd við 

að segja skoðanir sínar og þau voru tilbúin að prófa ný vinnubrögð (Berglind 

Axelsdóttir, Hrafnhildur Hallvarðsdóttir og Sólrún Guðjónsdóttir, 2011). 

 Kennararnir sáu fleiri kosti en galla að samþætta námsgreinarnar. Einn 

helsti kosturinn sem kennararnir sáu var samstarfið þeirra á milli og 

hugmyndaflugið sem myndaðist þegar þeir ræddu saman. Ókostir voru að 

sumir einstaklingar eru meira ráðandi en aðrir og þar af leiðandi koma þeir 

sínum hugmyndum betur að. Svona náin vinna getur einnig reynt á taugarnar 

þar sem kennararnir voru mjög ólíkir. Viðhorf nemenda var líka gott og þeir 

voru beðnir að segja skoðun sína á þessu fyrirkomulegi í lok áfangans og að 

þeirra mati þá fannst þeim enskukunnátta þeirra hafa aukist og þau urðu 

óhrædd við að vinna í hóp með fólki sem þau þekktu ekki neitt. (Berglind 

Axelsdóttir, Hrafnhildur Hallvarðsdóttir og Sólrún Guðjónsdóttir, 2011). 

5   Aðalnámskráin 

 Í kennsluverkefnunum sem koma hér verða tekin fyrir er unnið með 

samþættingu textílmenntar og samfélagsfræði. Skoðað verður hvað 

Aðalnámsskráin segir um þessar námsgreinar. Þar sem Aðalnámskráin 2011 er 

ekki tilbúin í hverri námsgrein fyrir sig þá studdist höfundur við 

Aðalnámskránna frá árinu 2007 í þessum þremur námsgreinum. 

5.1 Textílhluti Aðalnámskrárinnar 

 Eitt af markmiðum listgreinakennslu er að kenna nemendum að vera 

skapandi og hvetja þannig til frumkvæðis og nýsköpunar. Hlutverk 

listgreinakennslu er að kenna nemendum að tjá sig í gegnum list og að láta 

nemendurna átta sig á tilgang, merkingu og samhengi í listum (Aðalnámskrá 

listgreina, 2007). 

 Í þeim hluta Aðalnámskrá grunnskóla frá árinu 2007 sem fjallar um 

listgreinar, stendur að það eigi að samþætta bóklegar greinar við list- og 

verklega kennslu. Kennslan er sett upp í flokka og einn þessara flokka er 

félagslegt og sögulegt samhengi. Höfundur mun leggja áherslu á þennan flokk 

í kennsluverkefnunum. 

 Textíl kennslu er skipt í tvo megin þætti: sköpun/túlkun/tjáning annars 

vegar, og skynjun/greining/mat hins vegar. Í fyrri þættinum er miðast við að 

nemendur geti til að mynda notað mismunandi efnivið og geti miðlað eigin 

sköpun. Í þeim síðari eiga nemendur meðal annars að geta rökstutt eðli 

handverks og hönnunar, einnig að skynja og skilgreina það (Aðalnámskrá 

listgreina, 2007). 

 Í lok 7. bekkjar eiga nemendur að geta ýmsa hluti, meðal þeirra er að 

gera skissur af einföldum hlutum, að geta beitt áhöldum og vélum sem 

tengjast greininni, þeir þurfa að geta unnið eftir leiðbeiningum og handbókum 

og að geta nýtt sér tölvur við textílvinnuna. Einnig þurfa nemendur að þekkja 

eiginleika og muninn á milli náttúruefna og gerfiefna, fara rétt með notkun á 

hugtökum og heitum tengdum textílvinnu, sjá tengingu menningar við textíl 

og síðast en ekki síst að sjá mikilvægi vandaðara vinnubragða og góðrar 

umgengni (Aðalnámskrá listgreina, 2007). 

5.1.1 Þrepamarkmiðin á miðstigi: 

Nemendur eiga að:  

 nota útsaum til skreytinga 

 þekkja og kunna að nota saumavél og alla hennar eiginleika 

 geta skissað og nýtt þær í hugmyndavinnunni 

 læra að vinna mynstur ýmist í skissu bók eða í tölvu 

 nota tölvu við hugmyndavinnu og upplýsingaöflun í tengslum við 

verkefnin sín 

 sjá tilgang í að nota rétt á höld, hugtök og heiti við vinnu sína 

 upplifa sköpunargleði  

 þjálfast í að yfirfæra áunna þekkingu úr öðrum greinum svo sem 

samfélagsfræði 

 nota skriflegar leiðbeiningar og handbækur  

 geta unnið í hóp  

 sýna skipulögð og vönduð vinnubrögð 

 skoða gömul textílverk og geti útfært nýjar hugmyndir útfrá þeim. 

 geta metið eigin textílverk og rökstutt matið 

     (Aðalnámskrá listgreina, 2007). 

Þetta eru þau markmið sem höfundur ætlar að hafa til viðmiðunar úr 

textílmennt við vinnslu kennsluverkefnanna. 

5.2 Samfélagsfræðihluti Aðalnámskrárinnar 

 Samfélagsfræði er yfirheiti yfir margar námsgreinar. Þær greinar sem 

hér verða skoðaðar sérstaklega eru saga og landafræði sem heyra undir hatti 

samfélagsfræða.Hlutverk skólanna er að uppfylla markmið allra námsgreina 

sem falla undir samfélagsfræði. Það er æskilegt að kennarar nota fjölbreyttar 

leiðir við kennslu þessara námsgreinagreina. Þeir skulu nota bóklegar- og list- 

og verkgreinar við kennsluna. Hluti af samfélagsfræðslu er að vita hvað er í 

gangi í umheiminum og þar af leiðandi eiga kennarar að hvetja nemendur sína 

að fylgjast með fréttum. Nemendur eiga að fá tækifæri til að afla sér 

upplýsinga um viðfangsefni sín á fjölbreyttan hátt og einnig að koma þeim frá 

sér á fjölbreyttan hátt (Aðalnámskrá samfélagsfræði, 2007). 

 Markmið með kennslu í sögu er að tengja Ísland við umheiminn. Þar 

sem margir þræðir tengja Ísland við umheiminn þá getur verið erfitt að átta sig 

á Því hvernig hlutirnir tengjast saman. Einnig eiga nemendur að öðlast 

þekkingu á sögu eigin lands. Leitast er við að nemendur og kennarar leiti leiða 

til að vinna með eigin athugunum (Aðalnámskrá samfélagsfræði, 2007). 

 Markmiði með kennslu í landafræði eru að auka þekkingu nemenda á 

umhverfi, samfélag og menningu landanna í kringum okkur. Það þarf til að 

mynda að þjálfa nemendur í að átta sig á áhrifum menningar og félagslegum 

þáttum í umhverfinu. Nemendur eiga einnig að geta skilað frá sér verkefnum á 



 bls. 18 

fjölbreyttan hátt, til að mynda með táknum, myndum gröfum og kortum 

(Aðalnámskrá samfélagsfræði, 2007). 

 Það er bæði talað um það í söguhlutanum og landfræðihlutanum að 

best sé að ná árangri með virkum og skapandi kennsluaðferðum. Nemendur 

eiga að leyfa frjógri hugsun og tilfinningunum að njóta sín (Aðalnámskrá 

samfélagsfræði, 2007). 

5.2.1 Þrepamarkmiðin í samfélagsfræði á miðstigi: 

Nemendur eiga að:  

 þekkja söguna um fund Ísland og nokkra af landnámsmönnunum 

 þekkja trú, siði og atvinnuhætti landnámsmannanna 

 kunna skila á stéttarskiptingu, frjálsum mönnum og þrælum og 

ambáttum.  

 geta kynnt verkefnin sín á skapandi hátt 

 vera kunnugir um löndin í kringum okkur svo sem norðurlöndin og 

Evrópu. 

 átta sig á menningarlegum mun landa 

 geta aflað sér upplýsinga um lönd með mismunandi aðferðum, svo 

sem á internetinu, í bókum og svo framvegis 

    (Aðalnámskrá samfélagsfræði, 2007) 

  Þetta eru þau markmið sem höfundur ætlar að hafa til viðmiðunar úr 

samfélagsfræði við vinnslu kennsluverkefnanna. 

5.3 Trúarbragðafræðihluti Aðalnámskrárinnar 

 Fjöldi nemenda sem koma frá ólíkum menningarheimum hefur aukist 

mikið í íslenskum skólum á síðustu árum,  þetta kallar á aukið umburðarlyndi 

gagnvart ólíkum trúarbrögðum. Í blönduðum nemendahópum geta nemendur 

kynnt ólíka trú, siði og viðhorf. Gott er að sýna nemendum hversu útbreidd 

sum trúarbrögð eru svo sem búddismi, hindúismi, kristni, íslam og 

gyðingdómur (Aðalnámskrá kristnifræði, siðfræði og trúarbragðafræði, 2007) 



 bls. 19 

 Það er mikilvægt að kennarar samþætti trúarbragðafræði með öðrum 

námsgreinum vegna þess að það auðgar og styrkir kennsluna. Sumar 

námsgreinar eru samofnar trúarbragðafæðinni, þar ber helst að nefna sögu. 

Þó á þetta vissulega líka við um aðrar greina svo sem list- og verkgreinar 

(Aðalnámskrá kristnifræði, siðfræði og trúarbragðafræði, 2007). Öll trúarbrögð 

hafa sín trúarlegu tákn, þar má meðal annars nefna Búddalíkneski og 

altaristöflur. Frægustu myndlistarmenn heimsins eins og Michaelangelo voru á 

launum hjá kirkjunni við listsköpun í kirkjunum.  

 

5.3.1 Þrepamarkmiðin í kristnifræði, siðfræði og trúarbragðafræði á 

miðstigi: 

Nemendur eiga að:  

 þekkja helstu trúarbrögð heimsins svo sem búddisma, hindúisma, 

kristni, íslam og gyðingdóm. 

 kunna skil á uppruna, sögu og útbreiðslu helstu trúarbragða 

 þekkja inntak helstu trúarbragðanna svo sem tákn , helgirit, hátíðir og 

siði þeirra 

 (Aðalnámskrá kristnifræði, siðfræði og trúarbragðafræði, 2007) 

Þetta eru þau markmið sem höfundur ætlar að hafa til viðmiðunar úr 

samfélagsfræði og kristnifræði, siðfræði og trúarbragðafræði við vinnslu 

kennsluverkefnanna. 

  



 bls. 20 

6 Kennsluverkefni 

 Ég ákvað að gera þrjú kennsluverkefni þar sem samfélagsfræði og 

textílmennt tengjast saman. Íslendingasögur, Evrópa og trúarbragðafræði varð 

fyrir valinu sem tengingin á milli námsgreinanna.  

 Í tengslum við Íslendingasöguna þá langaði mig til að nýta verkefni sem 

er mjög algengt í grunnskólum, það er bangsaverkefni. Nemendur í 3. - 5. bekk 

gera mjög oft verkefni þar sem þeir sauma sér bangsa hann er gjarnan úr 

fleece efni og í mörgum skólum er notað grunnsnið sem Námsgagnastofnun er 

með á sinn síðu og af þeim völdum eru bangsarnir allir eins, skemmtilegt er að 

nemendur teikni þá upp sjálfir. Eftir minni reynslu eru nemendurnir mjög 

spenntir fyrir þessu verkefni bæði stelpur og strákar. Bangsaverkefnið er 

gjarna eitt af fyrstu verkefnunum sem börn sauma í saumavél, þar sem tvö 

efni eru saumuð saman og fyllt með tróði og til verður þrívítt verkefni. Í 

verkefninu sem ég er að búa til þá velja nemendurnir sér einstakling til að 

sauma úr Íslendingasögunni. Nemendur lesa sig til um hvað einkennir 

einstaklingin sem þeir velja. Bangsaverkefnið er sett fyrir á svipuðum tíma og 

verið er að leggja inn landnám Íslendinga þar ef leiðandi tel ég það vera 

hentugan tíma fyrir þetta verkefni og þannig hægt að samþætta.  

 Varðandi Evrópu þá geri ég ráð fyrir því að búið sé að vinna eitthvað 

með Evrópu þegar verkefnið er lagt inn. Meðal annars að nemendurnir hafi 

unnið í hóp og valið sér Evrópuland og afla upplýsinga um það. Mig langar að 

nemendurnir vinni áfram með landið sem þeir völdu sér og skoði handverk og 

þjóðbúninga landsins. Útfrá handverki og þjóðbúningum velja nemendur 

mynstur til að vinna með. Þeir sauma út og gera púða. Ég tel að púði sé 

hentugt verkefni bæði fyrir stelpur og stráka, meðal annars vegna þess að þau 

sjá notagildi í honum. 

 Trúarbragðafræðin var erfið en ég ákvað að hópvinna væri laustnin. 

Nemendurnir eiga að gera veggteppi sem síðan verður hengt upp í skólanum. 

Mig langar að nemendurnir skipti fyrirfram ákveðnum trúarbrögðum jafnt á 

milli sín og velji sér eitthvað tengt trúnni til að vinna í textílefni. Það getur 

verið eitthvað tákn úr trúnni eða atburður úr helgiriti trúarbragðanna. Það 

getur til dæmis verið krossinn úr kristintrúnni eða fæðing Jesúbarnsins í 

jötunni. Nemendurnir geta valið hvaða aðferðir þeir nota til að koma 

myndefninu til skila. Þeir geta notað útsaumi, þrykki, bútasaum eða annað 

sem þeir kjósa. Hver og einn nemandi saumar ramma utan með myndinni 

sinni. Efnið er valið í samráði við kennara, vegna þess að það nota allir sama 

efnið utan um myndina sína. Þegar það er búið að ramma allar myndirnar inn 

þá sauma nemendurnir allar myndirnar saman of þær mynda eina heild. Að 

lokum er saumaður rammi utan um allar myndirnar og sett bakhlið og vatt. 

Vattið er stungið niður og teppið hengt upp. 

6.1   Íslendingasögu fígúra  

6.1.1  Markmið 

Nemendur eiga að  

 fá tilfinningu fyrir sögunni. 

 vinna með söguna í höndunum. 

 sjá hve auðvelt er að breyta grunnsniði að þeirra persónu í 

Íslendingasögunni. 

 átta sig á efnunum sem Íslendingar notuðu við landnám. 

 öðlist færni á að sníða og sauma hluti. 

6.1.2  Fjölbreytt getustig 

 Það er hægt að gera verkefnið miserfitt með því að leyfa nemendum 

annað hvort að teikna andlit persónurnar eða að sauma það út, einnig er hægt 

að blanda þessu tvennu saman. Fatnaður persónanna mismunandi flókin þar 

sem hann fer eftir því hversu efnuð persónan var. Ef hún var efnuð þá er 

annað hvort hægt að teikna, sauma út í höndum eða í vélinni mynstrið sem á 

að vera á fatnaðnum. Nemendur sem eru mjög færir gætu jafnvel saumað 

allan fatnaðinn í höndunum eins og gert var þá.  

6.1.3  Kveikja og innlögn 

 Þar sem þetta verkefni er unnið í samræmi við bekkjarkennarann þá 

fer hluti af kveikjunni fram í þar. Ég myndi vilja sýna nemendunum tvær til 

þrjár handgerðar brúður til að sýna fjölbreytileikan. Einnig spyr ég spurningar 

varðandi efni, fatnað og mynstur frá þessum tíma. Biðja nemendurna að skoða 

hvaða einkenni persónan þeirra hefur.  

6.1.4  Sköpunarþátturinn 

 Sköpunnarþátturinn fellst aðallega í því að vinna með fatnað 

persónunar og ná að skapa einkenni persónunar. 

6.1.5  Áherslur 

 Nemendur undirstirki einkenni persónunnar. 

6.1.6  Kennslugögn 

 Það þarf að nota saumavél, efni, grunnsnið, blöð til að teikna á, blýanta 

og kennslubækur í Íslansdsögunni. Einnig þarf að hafa liti, nálar og 

útsaumsgarn. 

6.1.7  Skipulag kennslunnar  

Ég vil fá að kynna þetta fyrir nemendunum í bekkjarstofunni í byrjun 

þemans þannig að þau fái smá tíma til að velja sér persónu og viti hvað 

einkenni hana. Þetta vil ég að þau séu öll búin að gera þegar þau koma í fyrsta 

tíman hjá mér.   

Fyrsti tíminn Annar tíminn 

Ræða við nemendurna um 

Íslendingasöguna, hvað þeir séu búnir 

að læra og annað þess háttar. Þeir eiga 

að vera búnir að velja sér persónu úr 

Íslendingasögu þegar þeir mæta og 

helst búnir að skrifa hjá sér einkenni 

þeirra. Svo eiga þeir að teikna 

persónuna upp. Þannig að hægt sé að 

sauma hana. 

 Þeir nemendur sem ekki gátu 

teiknað í síðasta tíma gera það en 

þeir sem treystu sér ekki í það fá 

grunnsnið af búk sem þeir þurfa að 

setja haus og útlimi á. Grunnsniðið er 

af persónu sem er meðalmaður og ef 

þeirra persóna er stór  þá þurfa þeir 

til að mynda að lengja búkinn.  

Nemendurnir eiga einnig að sníða 

persónuna sína og þeir sem geta, 

byrja að sauma. 

Þriðji tíminn Fjórði tíminn 

Haldið er áfram að sauma persónuna 

og þegar það er búið eiga nemendurnir 

að snúa persónunni við og fylla hana 

með tróði. Að því loknu sauma þeir í 

höndunum fyrir gatið sem tróðið var 

sett í  gegnum. 

Þeir sem geta eiga að skoða hvers 

konar fatnaði þeirra persóna var í. Þeir 

teikna fatnaðinn upp á blað áður en 

þeir byrja að sníða.  

Farið er í að sníða fatnaðinn og 

sauma hann saman og að lokum er 

hann skreyttur.   

Fimmti tíminn Sjötti tíminn 

Nemendurnir teikna eða sauma andlit 

á persónuna sína og setja hár.  

Þessi tími er notaður til að klára og 

þeir nemendur sem eru búnir fá 

aukaverkefni tengt Íslendingasögu.  

6.2  Þjóðbúninga og handverks púði  

6.2.1  Markmið 

Nemendur eiga að 

 fá tilfinningu fyrir sögunni 

 vinna með söguna í höndunum 

 sjá hve auðvelt er að yfirfæra gamalt mynstur yfir á nútímann 

 átta sig á efnunum sem tiltekin þjóð notaði í þjóðbúninga sína 

 öðlast færni í útsaumi 

6.2.2  Fjölbreytt getustig 

 Auðvelt er að gera verkefnið á mismunandi getustig. Nemendur sem 

velja sér misflókin mynstur til að sauma út. Þeir getuminni velja sér auðvelt 

mynstur til að sauma út og getumiklir nemendur velja sér flókið mynstur til að 

sauma út. Einnig eru útsaums sporin misflókin og hægt að gert einfalt mynstur 

flókið með flóknu útsaumsspori. Hér eru því nokkrir pólar í því hvernig hægt 

útfæra fyrir mismunandi getustig. 

6.2.3  Kveikja og innlögn 

 Þar sem þetta verkefni er unnið í samræmi við bekkjarkennarann þá 

fer hluti af kveikjunni fram í þar. Ég mun sýna nemendunum nokkra 

þjóðbúninga og þar á meðal íslenskaupphlutinn og leyfa þeim að sjá mynstrið í 

honum. Einnig verður ræða um það að þessi var hversdags fatnaður í fyrri 

tímum. Nemendur gera valið mynstur úr öllu gömlu handverki frá þessu til 

tekna landi sem þeir velja sér. 

6.2.4  Sköpunarþátturinn 

 Nemendurnir hafa frjálsar val með vinnu og endurgerð mynstursin sem 

þeir völdu sér. 

6.2.5  Áherslur 

 Aðaláherslurnar eru að nemendurnir vinni með efni, liti, munstur og 

þjóðbúninga. 

6.2.6  Kennslugögn 

 Það þarf að nota saumavél, efni, blöð til að teikna á, blýanta og tölvur 

fyrir upplýsinga öflun. Einnig þarf að hafa nálar og útsaumsgarn. 

6.2.6  Skipulag kennslunnar 

Fyrsti tíminn Annar tíminn 

Ég ræði við nemendur um þjóðbúninga og 

handverk. Sýni þeim íslenskaupphlutinn og 

leyfi þeim að skoða mynstrið í honum. Þar 

sem nemendurnir eru allir búnir að velja 

sér Evrópuland til að vinna með, þá fara 

þeir í upplýsingaöflun og eiga að finna 

mynstur í  þjóðbúning eða handverki 

tiltekins lands. Nemendurnir teikna síðan 

upp mynstur sem er svipað og það sem er 

á þjóðbúningnum eða  í handverkinu. Býst 

við að nemendurnir komist ekki lengra í 

tímanum.  

Nemendurnir byrja að teikna mynstrið 

á efni sem þjóðbúningur þess lands 

sem þeir völdu er úr. Til dæmis ef 

Moldovía er valin þá er ull, bómull og 

silki öll í þjóðbúning þeirra. Þannig að 

þeir geta valið eitthvað af þessum 

efnum. Nemendurnir sauma síðan út 

mynstrið með perlugarni. Sporin sem 

þeir geta valið eru afturstingur, 

varpleggur, og lykkjuspor. 

Þriðji tíminn Fjórði tíminn 

Nemendurnir halda áfram að sauma út og 

þeir sem eru búnir að því, sauma kannt 

utan um efnið með útsaumnum. Síðan er 

bakhlið púðans saumuð við en gat skilið 

eftir til að snúa púðanum við og tróð sett 

inní. Að þessu loknu sauma nemendurnir 

fyrir gatið í höndunum. 

Þessi tími er notaður til að klára og þeir 

nemendur sem eru búnir fá 

aukaverkefni tengt handverki í 

Evrópu.   

6.3  Teppi trúarbragðanna 

6.3.1  Markmið 

Nemendur eiga að  

 kynnist trúarbrögðum 

 vinna með trúarbrögðin í höndunum 

 sjá hve auðvelt er að yfirfæra einkenni trúabragða í myndir 

 öðlast færni í þeirri aðferð sem hann notar. 

6.3.2  Fjölbreytt getustig 

 Nemendur hafa val um mismunandi aðferðir eftir getu og áhuga. Allt 

frá því að þrykkja einfalda mynd, sauma út eða vinna með bútasaum. 

6.3.3  Kveikja og innlögn 

 Þar sem þetta verkefni er unnið í samræmi við bekkjarkennarann þá 

fer hluti af kveikjunni fram þar. Ég mun spyrja um einkenni trúarbragðanna og 

fá fram hugmyndir um hvaða viðfangsefni væri hægt að tala úr hverju 

trúarbragði. Hafa einskonar þankarhríð í hópnum. 

6.3.4  Sköpunarþátturinn 

 Nemendur hafa nokkuð frjálst var aðferðir. Þeir geta geta saumað út, 

þrykkt á efni, þæft, notað bútasaum og fleiri útfærslur sem þeir óska. Einnig 

geta þeir blandað saman aðferðum svo sem þrykkt og saumað svo út í.   

6.3.5  Áherslur 

 Að myndefnið sé skýrt og greinilegt. Einnig vil ég að nemendurnir geti 

yfirfært þekkingu úr bóklegum greinum yfir í textílmennt. 

6.3.6  Kennslugögn 

 Það þarf að nota saumavél, efni, blöð til að teikna á og blýanta. Einnig 

þarf að hafa nálar og útsaumsgarn. Einnig þarf að kynna fyrir nemendum að 

þeir sæki það sem þeim vantar sjálfir og kennarinn fer yfir það með þeim hvar 

hlutirnir eru geymdir og að þeir eigi að fara þangað aftur þegar búið er að nota 

þá.    

6.3.7  Skipulag kennslunnar 

Fyrsti tíminn Annar tíminn 

Ég ræði við nemendurna um 

trúarbrögð og mun spyrja um einkenni 

trúarbragðanna og fá fram hugmyndir 

um hvaða viðfangsefni væri hægt að 

tala um úr hverju trúarbragði. Hafa 

einskonar þankarhríð í hópnum. 

Nemendurnir skipta sér í fimm hópa 

sem eru jafn stórir. Hver hópur velur 

sér eitt trúarbragð og vinnur með það. 

Nemendurnir verða að segja hvað þeir 

ætla að gera svo að það verði ekki allt 

eins. Nemendurnir vinna í upplýsinga 

öflun um trúarbragðið.   

Nemendurnir vinna með sitt 

trúarbragð og velja hvernig þeir 

vinna með textílinn. Þeir hafa 

frjálsar hendur um hvernig þeir 

vinna verkefnið. Þeir mega sauma 

út, þrykkja, þæfa eða annað sem 

þeim dettur í hug.   

Þriðji tíminn Fjórði tíminn 

Nemendurnir halda áfram að vinna í 

verkefninu sínu. Þeir sem klára 

myndina í tímanum, sauma kannt utan 

um hana. Nemendurnir koma sér 

saman um hvernig þeir vilja raða upp 

myndunum í teppið. Ef það er hægt, 

byrja nemendurnir að sauma 

myndirnar saman 

Nemendurnir halda áfram að sauma 

myndirnar saman og velja svo efni 

til að hafa utan um allar myndirnar. 

Einhverjir geta rifið það niður á 

meðan aðrir eru að sauma 

myndirnar saman og ramman utan 

um allar myndirnar. Síðan er bakið 

og vattið saumað við. Vattið er 

stungið niður. 

6.3.8  Námsmat 

 Námsmatið mun vera gert á sama hátt í öllum verkefnunum. Þar af 

leiðandi setti ég það hérna er allt saman. Ég er mjög hrifin af símati þar sem 

kennarinn metur hvern og einn nemanda eftir hvern tíma. Ég myndi vilja 

skoða hversu vel nemendurnir sýna verkefninu áhuga, hvernig verkfærni 

þeirra er og hversu iðnir þeir eru í tímanum. Ég tel alla þess þætti vera jafn 

mikilvæga. Merkja í sérstaka námsmatsbók þar sem hver nemandi er með sína 

síðu og hægt fylgst með hvernig hann vinnur í öllum tímum. Þar með er komið 

yfirlitt yfir önnina. Í Íslendingasögu fígúrunni þá vil ég einnig skoða hversu vel 

nemendinn kom persónueinkennum einstaklingsins sem hann valdi sér. Með 

púðann vil ég einnig skoða hversu vel nemandinn kom einkennum 

þjóðbúningsins eða handverksins frá sér. Eftir að nemendinn er búin með 

myndina þá vil ég einnig vilja skoða hversu vel hann kom einkennum 

trúarinnar frá sér. 

7 Samantekt 

 Eftir að hafa aflað mér upplýsingar um samþættingu er niðurstaðan sú 

að með samþættingu eru meiri líkur á að allir nemendur fái kennslu við hæfi 

og nemendur öðlist dýpri skilning á námsefninu, með því að skoða það á 

mismunandi hátt. Að mínu mati er ekki verið verra að samþætta, það skemmir 

ekkert fyrir nemandanum, það getur einungis bætt. Þegar ólíkar greinar eru  

samþættaðar býður það upp á fjölbreytt verkefni og nemendur hafa einnig 

áhrif á hvernig þau vinna verkefnin sín. Samþætting býður upp á aukið 

samstarf kennara sem er af hinu góða. Kennarar geta lært hver af öðrum og 

þess vegna er gott að auka samvinnu þeirra á milli. Það var mjög gaman að 

tala við Sigríði textílkennara. Hún hafði margt sniðugt að segja og það var 

fróðlegt að heyra hennar reynslu af samþættingar kennslu. Einnig þótti mér 

áhugaverður punkturinn hennar um að með samþættingu séu strákarnir 

virkari í tímum hjá henni. 

9 Viðauki 

Myndrænt ferli kennsluverkefna. 

Ég sneið út úr lérefti og saumaði saman, að því loknu þá snéri ég fígúrunni 

við og setti tróð inní saumaði svo fyrir í höndunum. 

Ég saumaði föt úr ullar efni, ég bjó til snið út frá myndum að fatnaði frá 

þessum tíma. 

Ég saumaði ull sem skegg og hár. Síðan teiknaði ég andlit að fígúruna. 

Svona lítur Skalla-Grímur Kveldúlfsson hjá mér. 

Þjóðbúninga og handverks púði 

 

Ég teiknaði upp mynstur úr þjóðbúning Moldavíu. Ég saumaði út á ullarefni og 

notaði lykkjuspor, varplegg og aftursting.   

 

Ég saumaði með bólullar efni, bjálkakofa mynstri utan um ullarefnið. Saumaði 

bakhliðina á og skildi eftir gat til að snúa við og setja tróðið inn í púðann. 

Saumaði síðan fyrir í höndunum. 

Teppi trúarbragðann 

 Ég ákvað að nota bara tákn trúarbragðanna í þetta verkefni. 

 

 

 

 

 

 

Merkið vinstramegin er tákn búddisma og táknar reglurnar átta sem Búdda 

kenndi þeim. Ég notaði flísofix til að strauja græna efnið ofan á það hvíta og 

saumaði svo í höndunum tunguspor með perlugarni. Táknið sem er til hægri er 

tákn úr kristinni trú. Ég vildi ekki taka krossinn og tók það tákn sem kom næst 

oftast á eftir krossinum þegar ég leitaði á Google.com. En þetta tákn, tákna 

heilaga þrenningu, Guð föður, son og heilagan anda. Ég saumaði með 

perlugarni lykkjuspor á hvítan grunn. 

Vinstramegin er tákn Davíðsstjarnan tákn gyðinga. Ég þæfði fyrst hvíta 

undirlagið og þurrþæfði svo stjörnuna ofan á. Hægramegin er tákna hindúa 

sem kallast ám. Þetta merki þrykkti ég á efnið með taumálingu. 

 

Þetta er tákn múslina. Það tengist 

dagatali þeirra. Táknið var gert á þann 

hátt að ég notaðist við flísofix til að festa 

gula efnið á það hvíta og svo aplíkeraði 

ég í hringum í saumavélinni.   

 saumaði síðan myndirna allar saman og setti kannt utan um allt, ég notaði 
sama efnið í seinni kannti og ég hafði notað í þann fyrri. Að lokum þá setti ég 

bakhlið og vatt, stakk síðan í saumavélinni niður vattið svo það færi ekki á 
flakk. 

Verkið tilbúið. 

